
११६. पत्र: जोजेफ़ रायप्पनको





[होटल सेसिल

लन्दन]

नवम्बर ६, १९०६





प्रिय जोज़ेफ़,




सम्भव हो तो कल शामको ५ बजे यहाँ आ जाओ। मैं लोकसभाकी बैठकमें तुम्हारा उपस्थित रहना पसन्द करूँगा और चाहूँगा कि प्रतिनिधियोंका आवेदनपत्र[१] और अपने तथा अन्य लोगोंके द्वारा दिया व्यक्तिगत आवेदनपत्र[२] वहाँ तुम बाँटो। मैं कोशिश करूँगा कि तुम्हारा आवेदनपत्र छप जाये। अगर तुम आ सको, तो चूकना मत।



तुम्हारा हृदयसे,





श्री जोजेफ़ रायप्पन

३६, स्टेप्लटन हॉल रोड

स्ट्राउड ग्रीन, एन०




टाइप की हुई दफ्तरी अंग्रेजी प्रति (एस० एन० ४५०१) से ।



११७. पत्र: अल्बर्ट कार्टराइटको





[होटल सेसिल

लन्दन]

नवम्बर ६, १९०६





प्रिय महोदय,




आपकी परचीके लिए धन्यवाद। शुक्रवारको ९ बजे आप यहाँ नाश्तेके लिए आयेंगे, इससे श्री अलीको और मुझे बहुत प्रसन्नता होगी। मैं नहीं जानता कि सदस्योंको लॉर्ड एलगिनसे भेंटके समय उपस्थित रहनेकी अनुमति होगी या नहीं; किन्तु यह बात और भी बहुत लोगोंने पूछी  है, इसलिए मैं लॉर्ड एलगिनके निजी सचिवसे दरियाफ्त कर रहा हूँ। तो भी, क्या उपनिवेश-कार्यालयसे स्वयं आपका पूछना अच्छा नहीं रहेगा? मैंने श्री ब्राउनसे भी यही कहा है। आपने बैठकको सार्वजनिक करनेके बारेमें जो सुझाव दिया उसे मैं बहुत ठीक मानता हूँ। मैं इस बातमें आपसे बिलकुल सहमत हूँ कि हमारी सारी हलचलोंमें यदि सभी शामिल हो सकें तो उससे हमें लाभ-ही-लाभ है। क्योंकि मुझे लगता है, हमारा पक्ष ऐसा ही न्यायोचित है। फिर भी यदि बैठक सार्वजनिक न हो, तो मैं उसके बाद सीधा होटलमें

	↑  देखिए "प्रार्थनापत्र: लॉर्ड एलगिनको", पृष्ठ ८४-८५।

	↑  देखिए "प्रार्थनापत्र: लॉर्ड एलगिनको", पृष्ठ ८४-८५।

		 इस पृष्ठ का पिछला बदलाव २७ नवम्बर २०२२ को ०४:५० बजे हुआ था।

